
IJTIMOIY INTELLEKTNI 
SHAKLLANTIRISH ZAMON 
TALABI

Ermatova Gulnoz Pirimovna
Navoiy davlat universiteti
Maktabgacha ta’lim kafedrasi v.b. dotsenti

Annotatsiya: Ushbu maqolada bo‘lajak maktabgacha ta’lim sohasi pedagoglari va xodimlarining ijtimoiy intellektini shakl­
lantirish jarayoni haqida ma’lumotlar berilgan.

Kalit so‘zlar: maktabgacha ta’lim, bo‘lajak pedagog, zamonaviy ta’lim sifati, vositalarni takomillashtirish, innovatsion 
natijalar, amaliyotga tatbiq etish.
Abstract: This article provides information about the process of forming the social intelligence of future teachers and 
employees of preschool education.

Key words: preschool education, future teacher, quality of modern education, improvement of tools, innovative results, 
implementation.
Аннотация: В данной статье представлена информация о процессе формирования социального интеллекта 
будущих педагогов и сотрудников дошкольного образования.

Ключевые слова: дошкольное образование, будущий педагог, качество современного образования, совершен-
ствование инструментов, инновационные результаты, внедрение.

KIRISH
Yangi O‘zbekistonda maktabgacha ta’lim tizimi har tomonlama rivojlangan shaxsni tarbiyalash hamda uni 

butun kelajagini belgilab beradigan bilim, ko‘nikma va malakalar bilan birga milliy qadriyatlarimizni singdirgan 
holda ta’lim-tarbiya berish har doimgidan ham dolzarb sanaladi. Millatimiz kelajagi bo‘lgan yosh avlodni keyingi 
ta’lim tizimlariga tayyorlashda ham maktabgacha ta’lim tashkilotlari muhim ahamiyatga ega bo‘lgan maskan 
hisoblanadi. Shu bois, mamlakatimizda bu sohaga e’tibor yanada kuchaymoqda. Bugungi kunda maktabgacha 
ta’limni rivojlantirish va samarali faoliyat ko‘rsatishiga qaratilgan bir qancha normativ-huquqiy hujjatlar qabul 
qilinib, kompleks chora-tadbirlar amalga oshirilmoqda.

MAVZUGA OID ADABIYOTLAR SHARHI
O‘zbekiston Respublikasi Prezidentining 2019- yil 8- maydagi PQ-4312-son1li Qarori – “O‘zbekiston 

Respublikasi maktabgacha ta’limni 2030- yilgacha rivojlantirish” Konsepsiyasida maktabgacha yoshdagi 
bolalarning har tomonlama intellektual, axloqiy, estetik va jismoniy rivojlanishi uchun shart-sharoitlar yaratish 
bilan birga, maktabgacha ta’lim tizimiga maktabgacha ta’lim tizimi xodimlarini tayyorlash, qayta tayyorlash, 
malakasini oshirish, tanlab olish va rivojlantirishga mutlaqo yangi yondashuvlarni joriy etish haqida fikrlar bildi-
rilgan [2].

“Maktabgacha ta’lim va tarbiya to‘g‘risida”gi Qonun2da ham maktabgacha ta’lim tashkilotlaridagi ta’lim-tar-
biya jarayoni ishtirokchilari, pedagoglarning huquq va majburiyatlari, ularning kasbiy sha’ni, qadr-qimmati va 
ishchanlik obro‘sini himoya qilish, ijodiy tashabbus ko‘rsatish haqida ma’lumotlar belgilab berilgan [1].

O‘zbekiston Respublikasining “Pedagogning maqomi to‘g‘risida”gi Qonun3ining 3- moddasida ta’lim tash-
kilotida qonunchilik hujjatlariga muvofiq tuzilgan mehnat shartnomasi asosida ta’lim va tarbiya sohasida kasbiy 
faoliyatni amalga oshiruvchi hamda tegishli ma’lumotga, kasbiy tayyorgarlikka va ma’naviy-axloqiy fazilat-

1	  https://lex.uz/docs/-4327235 
2	  https://lex.uz/docs/-4646908 
3	  https://lex.uz/docs/-6786401

larga ega bo‘lgan jismoniy shaxs pedagog ekanligi, pedagoglarning o‘z kasbiy faoliyatini yuritishi uchun tash-
kiliy-huquqiy shart-sharoitlar yaratilishi, ularning ijtimoiy himoyasi ta’minlanishi, huquqlari amalga oshirilishi 
uchun kafolatlar berilgan. Pedagogning huquqlari, sha’ni, qadr-qimmati va ishchanlik obro‘si davlat himoyasi 
ostida bo‘lishi, ta’lim tizimida ishlayotgan pedagogning kasbiy darajasiga doir talablar pedagogning kasbiy 
standartlarida belgilanishi, qonunchilikda boshqacha qoida nazarda tutilmagan bo‘lsa, pedagogik oliy ma’lu-
motga ega bo‘lmagan shaxslarga qayta tayyorlash kurslaridan o‘tganidan keyin ta’lim tashkilotlarida pedagogik 
faoliyat bilan shug‘ullanish huquqi berilishi mumkinligi haqida fikrlar bayon etilgan [3].

TAHLIL VA NATIJALAR 
Darhaqiqat, tajribali, yuqori malakali, kasbiy jihatdan puxta tayyorlangan pedagog kadrlar va pedagoglarni 

o‘quv-tarbiya jarayoniga jalb qilish bugungi kunda asosiy masala hisoblanadi. Barcha qabul qilinayotgan 
hujjatlar uzluksiz ta’lim tizimining muhim bo‘g‘ini sanalmish maktabgacha ta’lim tizimini yanada takomillash
tirish, maktabgacha ta’lim muassasalarining davlat hamda nodavlat tarmog‘ini kengaytirish bilan birga, ularni 
malakali pedagog kadrlar bilan ta’minlashga ham xizmat qilmoqda.

Bu xususida “2022–2026-yillarga mo‘ljallangan Yangi O‘zbekistonning taraqqiyot strategiyasi4”da ham 
maktabgacha ta’lim tizimida ta’lim sifatini yangi bosqichga olib chiqish, maktabgacha ta’lim tashkiloti xodim-
larining professional tayyorgarligi va mahoratini oshirib borishning takomillashtirilgan tizimini joriy etish, 
2022–2026-yillarda 160 mingdan ziyod pedagog kadrlarning malakasini oshirish, maktabgacha ta’lim-tarbiya 
jarayonlarini ilmiy asoslangan yondashuvlar asosida takomillashtirish jarayonlari maqsad qilib belgilangan [4]. 
Bugungi kunda sohaga ixtisoslashgan kadrlar tayyorlash masalasiga alohida e’tibor qaratilib, mamlakatimiz 
rahbari ham: “Biz qabul qilayotgan barcha-barcha qarorlarni amalga oshiradigan, farzandlarimizga bilim asosla-
rini, eng zarur hayotiy tushuncha va ko‘nikmalarni o‘rgatadiganlar – yuqori malakali pedagog va murabbiylardir”, 
deya ta’kidlaganlar. Qabul qilingan qarorlarning amaldagi isboti sifatida ilg‘or xorijiy tajribalar asosida maktab-
gacha ta’lim tizimidagi pedagog kadrlar malakasini oshirish bo‘yicha o‘quv reja va dasturlarni takomillashtirish, 
oliy ta’lim muassasalari maxsus sirtqi bo‘limlarining “Maktabgacha ta’lim” yo‘nalishi bo‘yicha 2018–2023-yillar 
uchun kvotalar ajratildi.

Ta’lim bosqichlarining uzluksizligi va izchilligini ta’minlash, ta’limning zamonaviy metodologiyasini yaratish, 
davlat ta’lim standartlarini kompetensiyaviy yondashuv asosida takomillashtirish, o‘quv-metodik majmualarning 
yangi avlodini ishlab chiqish va amaliyotga joriy etish hamda pedagog xodimlarini qayta tayyorlash va ularning 
malakasini oshirish tizimini yanada takomillashtirishni taqozo etadi.

Malaka oshirish va qayta tayyorlash bilan cheklanib qolmay, balki zamon talablariga mos, kasbiy faoliyat 
uchun zaruriy sifat va fazilatlarni egallagan, ijtimoiy faol pedagogik kadrlarni tayyorlash va ularning peda-
gogik-psixologik kompetentligini takomillashtirish usullarini ishlab chiqish bo‘yicha keng ko‘lamli ishlar ham olib 
borilmoqda. Ayni paytda pedagog xodimlarimiz, pedagoglarimizning ijtimoiy intellektini rivojlantirish, zamonaviy 
ta’lim sifatini va vositalarini takomillashtirish, erishilgan innovatsion natijalarni amaliyotga tatbiq etish masalasi 
ham zaruriy omillardandir.

Bo‘lajak tarbiyachilarda ijtimoiy intellektning shakllanganligi tarbiyalanuvchilarning emotsional-irodaviy 
hamda psixologik rivojlanishidagi nuqsonlarni tuzatishga, bilish faoliyatining faollashuviga, bilim, ko‘nikma va 
malakalarining shakllanishiga, atrofdagilar bilan o‘zaro munosabatlarda ularning ijtimoiy rollarni identifikatsi-
yalashuviga xizmat qiladi. Shu nuqtai nazardan, pedagog ijtimoiy intellektini belgilab beruvchi omillarni aniqlash, 
tadqiq qilish va rivojlantirish masalasi bugungi kunning dolzarb muammolaridan biri bo‘lib qolmoqda.

XULOSA VA TAKLIFLAR
Ayni paytda har bir bo‘lajak tarbiyachini tayyorlashda, bugungi kunda oliy ta’lim tizimlarida berilayotgan 

bilim, ko‘nikma va malakalar, kasbiy bilimlar ularning kelgusidagi faoliyatlarining ijtimoiy-psixologik samara-
dorligi, eng avvalo, pedagogik mahorati, muomala madaniyati va intellektual salohiyatiga ko‘p jihatdan bog‘liq 
ekani yanada yaqqolroq sezilmoqda. Bo‘lajak tarbiyachilarning kasbiy faoliyatida ijtimoiy intellektning ustuvor-
ligi ularning faoliyati samaradorligini oshirib, bunga ijobiy ta’sir qiluvchi ijtimoiy-psixologik omillarni shakllantiradi 
hamda bo‘lajak tarbiyachilarning pedagogik-psixologik kompetentligini takomillashtirishga xizmat qiladi.

Yuqoridagilardan ko‘rinib turibdiki, ijtimoiy intellekt – pedagog kasbiy kompetentligini ta’minlovchi muhim 
ijtimoiy-psixologik omil sifatida uning faoliyatida yaqqol namoyon bo‘ladigan, ayni paytda shaxsiy va kasbiy 
kamolot uyg‘unligini ta’minlashga xizmat qiladigan, kasbiy samaradorligini bevosita ta’minlovchi omillardandir. 
U pedagogning kasbiy va shaxsiy sifatlarida, nutqi, muomalasi, munosabati, xarakter xususiyatlari bilan tashqi 
va ichki xulq-atvori (imidji)da, shuningdek, barcha bilim, ko‘nikma va malakalari, pedagogik qobiliyati hamda 
mahoratida namoyon bo‘ladi.

4	  https://lex.uz/docs/-5841063

